
Numri i lëndës: 2023:088553 

Datë: 19.12.2023 

Numri i dokumentit:     05090294 

 

C-II-21-001-C0001 

             

Parashtruesja e ankesës:L T nga fshati P, Komuna e Gjilanit. 

 

Kundër    

 

Pala kundërshtare: Agjencia Kosovare e Privatizimit rruga Dritan Hoxha nr.55,Prishtinë. 

 

Dhoma e Posaçme e Gjykatës Supreme të Kosovës për çështjet në lidhje me Agjencinë Kosovare 

të Privatizimit, përmes gjyqtarit Asllan Krasniqi, me datën;19.12.2023,merr këtë: 

 

A K T V E N D I M 

 

Hedhet poshtë ankesa e parashtruar nga L T, me datën 13.04.2021, kundër palës kundërshtare 

Agjencisë Kosovar të Privatizimit, me të cilën ka kërkuar të përfshihet në listat përfundimtare 

(përfituese nga shitja e aseteve të ndërmarrjes). 

 

Rrethanat Faktike dhe Procedurale 

 

Me datën 13.04.2021, pranë DHPGJS, është parashtruar ankesë nga L T kundër palës 

kundërshtarë Agjencia Kosovare e Privatizimit me të cilën ka kërkuar anulimin e vendimit me 

numër 1391/90 me të cilin i është refuzuar kërkesa për aksionet nga shitja NSH  Integj. 

 

Parashtruesja e ankesës në ankesën e parashtruar ndër të tjera ka theksuar se pranë ndërmarrjes 

ka punuar nga 17.08.1988, e deri me përfundimin e luftës në Kosovë. Përmes punës së sajë ka 

marrë pjesë në shtimin e kapitalit të ndërmarrjes.  Ka theksuar se përmes vendimit me të cilin 

është hequr nga lista përfituese nga shitja e aksioneve të ndërmarrjes i janë shkelur të drejtat 

kushtetuese ,andaj edhe i ka propozuar gjykatës që ankesën ta aprovoj si të bazuar. 

AKP-ja përmes përfaqësuesit të sajë ka paraqitur mbrojtjen e saj, në mbrojtjen e parashtruar ndër 

të tjera ka theksuar se me nenin 10 të Rregullores 2003/13 është e përcaktuar se ankesa duhet të 

paraqitet në afatin prej 20 ditëve nga dita e publikimit të listës përfundimtare. Data e fundit për 

paraqitjen e ankesave kundër listës përfundimtare ka qenë data 03.12.2011, ndërsa parashtruesja 

e ankesës  ankesën në fjalë e ka dorëzuar me datën 09.04.2021, në këtë mënyrë ankesa është 

dorëzuar jashtë afatit për dorëzimin e ankesave,andaj edhe i ka propozuar gjykatës që ankesën e 

parashtruar ta refuzoj si të pa bazuar. 

 

Arsyetimi Ligjor 

 

Me nenin 7.1 te Shtojcës së Ligjit me nr.04/L-034, është e përcaktuar se brenda dhjetë (10) ditëve 

të punës pas datës së vendimit për likuidim, agjencia publikon, apo kërkon nga Autoriteti i 

Likuidimit të publikojë njoftimin me informatat e cekura në paragrafin 2 të këtij neni (Njoftimi 

për likuidim). Në paragrafin 2, pika.6.3.është e përcaktuar se personat që pretendojnë të kenë 

kërkesa apo interesa në apo ndaj ndërmarrjes duhet të veprojnë në pajtueshmëri me kërkesat e 

saktësuara në njoftim, pavarësisht nëse më herët e kanë informuar Gjykatën, Agjencinë apo 

pararendësin e Agjencisë (Agjencinë Kosovare të Mirëbesimit) në lidhje me të; ndërsa me pikën  

6.4 është e theksuar se kërkesat dhe interesat që nuk janë parashtruar si duhet deri në afatin për 

parashtrimin e kërkesave do të refuzohen dhe do të jenë përgjithmonë të parashkruara dhe të pa 

ekzekutueshme.   

 

Në rastin konkret nga provat e lëndës dhe parashtrimet e palëve rrjedh se parashtruesja e ankesës 

me datën 09.04.2021, ka parashtruar kërkesë përmes të autorizuarit të sajë me shkrim dhe ka 

kërkuar kompensimin e shumës prej 1,042.80 €, për mes të cilës ka kërkuar përfshije në listën 

përfundimtare. Pas shqyrtimit të provave të lëndës gjykata ka gjetur se në bazë të njoftimit të 

publikuar nga pala kundërshtare afati i fundit për dorëzimin e kërkesave ka qenë data 03.12.2011, 

ndërsa parashtruesja  ankesën e ka bërë në vitin 2021, që do të thotë se është parashtruar jashtë 

afatit për dorëzimin e kërkesave. 

 

Rrjedhimisht duke u bazuar në rrethanat e lartë cekura dhe në dispozitat ligjore të cituara gjykata 

ka ardhur në përfundimin se në rastin konkret janë plotësuar kushtet ligjore për ta hedh ankesën 

e parashtruar nga parashtruesja, andaj edhe është vendosur si në dispozitiv të këtij aktvendimi. 

 

KËSHILLË JURDIKE: 

 

 Kundër këtij aktvendimi mund të parashtrohet ankesë me shkrim në Kolegjin e Apelit të Dhomës 

së Posaçme të Gjykatës Supreme të Kosovës,brenda afatit kohor prej 15 ditësh, llogaritur nga 

data e pranimit i këtij aktvendimi.  

 

                                                                                                            

                   Gjyqtari; 

  Asllan Krasniqi 


